
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Социальнöй тöдчанлуна литература бöрйöм кузя экспертнöй сöвет йылысь

Национальнöй книгоиздание видзöм да сöвмöдöм кузя государственнöй политикалысь могъяссö да Коми Республикаса олысьясöс социальнöй тöдчанлуна литератураöн могмöдöмсö олöмö пöртöм могысь Коми Республикаса Правительство шуис:
1. Лöсьöдны Социальнöй тöдчанлуна литература бöрйöм кузя экспертнöй сöвет да вынсьöдны сэтчö пырысьяссö 1 №-а содтöдын индöм серти.
2. Вынсьöдны:
Социальнöй тöдчанлуна литература бöрйöм кузя экспертнöй сöвет йылысь положение 2 №-а содтöдын индöм серти.
Социальнöй тöдчанлуна литературалöн творческöй проектъяс конкурс серти бöръян пöрадок 3 №-а содтöдын индöм серти. 
3. Тайö шуöмсö олöмö пöртöм бöрся видзöдны Коми Республикаса Юралысьöс Медводдза вежысь А.Л. Черновлы.

Коми Республикаса Юралысь                                                            В.Торлопов

Сыктывкар
2009 вося июль 20 лун
214 №





ВЫНСЬÖДÖМА
Коми Республикаса Правительстволöн
2009 во июль 20 лунся 214 №-а шуöмöн
(1 №-а содтöд)

Социальнöй тöдчанлуна литература бöрйöм кузя экспертнöй сöветö
ПЫРЫСЬЯС
	Чернов А.Л.
	-
	Коми Республикаса Юралысьöс Медводдза вежысь (Экспертнöй сöветса веськöдлысь)

	Челпановский Д.Н.
	-
	Печать да юöр сетан Коми Республикаса агентствоöн юрнуöдысь (Экспертнöй сöветса веськöдлысьöс вежысь)

	Канева Т.В.
	-
	Печать да юöр сетан Коми Республикаса агентстволöн котыртан да аналитическöй юкöнса начальник (Экспертнöй сöветса секретар)

	Бутырева Г.В.
	-
	«АРТ» журнал редакция» Коми Республикаса асшöрлуна учреждениеöн юрнуöдысь (юралысь редактор) (сёрнитчöмöн)

	Гурленова Л.В.
	-
	Сыктывкарса государственнöй университетлöн искусство факультетса декан (сёрнитчöмöн)

	Иевлева Е.А.
	-
	«Коми Республикаса национальнöй библиотека» государственнöй учреждениеса директорöс вежысь (сёрнитчöмöн)

	Козлова Е.В.
	-
	«Россияса гижысь котыр» став Россияса общественнöй организациялöн региональнöй юкöнса – Коми Республикалöн гижысь котырса веськöдлысь (сёрнитчöмöн)

	Козулина С.Г.
	-
	Коми Республикаса национальнöй политика министерстволöн государственнöй кывъяс да официальнöй вуджöдчöм кузя юкöнса начальник

	Панюкова Г.И.
	-
	Коми Республикаса йöзöс велöдан министерстволöн челядьöс школаöдз öтув велöдан юкöнса медыджыд специалист-эксперт

	Сметанин А.Ф.
	-
	Россияса наука академиялöн Урал юкöнса Коми наука шöринлöн Кыв, литература да история институтса директор (сёрнитчöмöн)

	Харитонова Т.П.
	-
	Коми Республикаса культура министерстволöн профессиональнöй искусство юкöнса начальник

	Молоткова М.А.
	-
	«Шöр библиотечнöй система» муниципальнöй культура учреждениеса директор (сёрнитчöмöн)

	Федина М.С.
	-
	Сыктывкарса государственнöй университетлöн коми да финн-йöгра филология кафедраса доцент, Финн-йöгра наука да велöдан шöринöн юрнуöдысь (сёрнитчöмöн).






















ВЫНСЬÖДÖМА
Коми Республикаса Правительстволöн
2009 во июль 20 лунся 214 №-а шуöмöн
(2 №-а содтöд)

Социальнöй тöдчанлуна литература бöрйöм кузя
 экспертнöй сöвет йылысь 
ПОЛОЖЕНИЕ

1. Социальнöй тöдчанлуна литература бöрйöм кузя экспертнöй сöвет (водзö – Сöвет) лöсьöдсьö, медым видлавны да индыны конкурс серти бöрйöм кывкöртöдъяс кузя социальнöй тöдчанлуна литература, кутшöмöс вöзйöны йöзöдны (лэдзны) Коми Республикаса олысьяслы коланлун вылö.
2. Аслас уджын Сöвет мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.
3. Сöветлöн шöр могъяс:
1) бöрйыны социальнöй тöдчанлуна литература сiйöс йöзöдöм кузя план лöсьöдöм могысь;
2) сетны рецензия социальнöй тöдчанлуна литература рукописьяслы;
3) лöсьöдны вöзйöмъяс социальнöй тöдчанлуна литературалысь верктуя изданиеяс йöзöдöм кузя;
4) пыртны вöзйöмъяс социальнöй тöдчанлуна литературалöн тираж, найöс оформитöм да полиграфия боксянь вöчöм кузя.
4. Сетöм могъяссö олöмö пöртöм могысь Сöветлöн эм право:
1) урчитöм пöрадок серти сёрнитчöмöн корны Сöветлöн заседаниеяс вылö найöс, кодъяс право боксянь лоöны произведениеясса рукопись кутысьясöн;
2) корны экспертиза нуöдöм вылö, рукописьяс видлалöмкöд йитчöм мукöд юалöм решитöм могысь лöсялана юкöнса специалистъясöс;
3) корны Коми Республикаса министерствояссянь да олöмö пöртысь власьт мукöд органсянь, учреждениеяссянь да общественнöй организацияяссянь социальнöй тöдчанлуна литература йöзöдöмын планъяс лöсьöдöм кузя вöзйöмъяс да донъялана гижöдъяс.
5. Сöветö пырысьяссö вынсьöдö да вежлалö Коми Республикаса Правительство. Сöветö пырöны веськöдлысь, сiйöс вежысь, секретар да Сöветö пырысьяс.
6. Сöветса уджöн юрнуöдö веськöдлысь.
Веськöдлысь:
1) юрнуöдö Сöветса уджöн;
2) котыртö Сöветлысь удж;
3) видзöдö, кыдзи пöртсьöны олöмö Сöветöн примитöм решениеяс.
Сэк, кор Сöветса веськöдлысь абу, сылöн тшöктöм серти сылысь уджсö вöчö Сöветса веськöдлысьöс вежысь.
Сöветса секретар:
1) дасьтö Сöветлöн заседаниеяс кежлö материалъяс;
2) нуöдö Сöветса заседаниеяслысь сёрнигижöдъяс да оформитö найöс, а сiдзжö лöсьöдö сёрнигижöдысь юкöнъяс;
3) Сöветса веськöдлысьлöн тшöктöм серти лöсьöдö решение проектъяс да мукöд документ, мый йитчöма Сöветлöн уджкöд; 
4) юöртö Сöветö пырысьяслы лоан заседаниеяс йылысь, сетö налы колана документъяс;
5) видзö да обработайтö Сöветса документъяс.
7. Сöветлöн котыртан уджöн лоöны заседаниеяс, кутшöмъяс лоöны правомочнöйöн, заседание вылын кö эмöсь Сöветö пырысьяс лыдысь джынсьыс абу этшаджыкöн. Заседание нуöдöм йылысь решениеяссö примитö Сöветса веськöдлысь, кор сiйö абу – Сöветса веськöдлысьöс вежысь. Сöветса заседание нуöдöны колана дырйи, но вонас öтиысь оз шочджыка.
Сöветса решениеяс примитсьöны восьсöн гöлöсуйтöмöн, заседание вылын вöлысь Сöветö пырысьяслöн унджык гöлöс серти.
Кор Сöветö пырысьяслöн гöлöс лыдыс öткодь, решайтан гöлöсыс лоö Сöветса веськöдлысьлöн, а кор сiйö абу – Сöветса заседание вылын веськöдлысьöн лоысь сiйöс вежысьлöн.
Сöветса решениеяс оформитöны сёрнигижöдъясöн, кутшöмъясöс кырымалöны веськöдлысь да секретар.























ВЫНСЬÖДÖМА
Коми Республикаса Правительстволöн
2009 во июль 20 лунся 214 №-а шуöмöн
(3 №-а содтöд)

Социальнöй тöдчанлуна литературалысь
 творческöй проектъяс конкурс серти бöръян 
ПÖРАДОК

1. Тайö Пöрадокыс индö социальнöй тöдчанлуна литературалысь творческöй проектъяс конкурс серти бöръян процедурасö (водзö – конкурс серти бöрйöм).
2. Конкурс серти бöрйöмсö нуöдö Социальнöй тöдчанлуна литература бöрйöм кузя экспертнöй сöвет (далее – Сöвет).
3. Социальнöй тöдчанлуна литератураöн лыддьыссьöны Коми Республикаса авторъяслöн вылыс литературнöй мастерствоа произведениеяс, кутшöмъяс колöны Коми Республикаса библиотекаясын, велöдан учреждениеясын да олысьяслы:
1) тöдмöдöны государственнöй, национальнöй, культурнöй да историческöй донаторъясöн;
2) воспитывайтöны быдмысь поколениелысь вылыс нравственнöй качество да чужтöны ас му дорö муслун, история да культура наследие дорö пыдди пуктöм;
3) пропагандируйтöны активнöй гражданскöй позиция, дзоньвидза оласног;
4) отсалöны сöвмыны интеллектуальнöя да духовнöя.
4. Конкурс серти бöрйöмлöн шöр критерийяс:
1) произведениелöн (гижан кывйыс, литературнöй стильыс, композицияыс) вылыс художественнöй тшупöдын;
2)   темаыс зэв тöдчана;
3) литератураыс колö уна лыддьысьысьлы.
5. Социальнöй тöдчанлуна литературалысь творческöй проектъяссö (водзö – творческöй проект) вöзйöны Сöветлы видлалöм вылö издательствояс да небöг лэдзысь организацияяс, кодъяс уджалöны Коми Республика мутасын (водзö – участвуйтысь), право боксянь литература произведение кутысьлöн сöгласие серти. 
6. Конкурс серти бöрйöмын участвуйтöм вылö участвуйтысь сетö Сöветöн урчитöм кадколастö  татшöм документъяс:
1) конкурс серти бöрйöмын участвуйтöм вылö заявка тайö Пöрадок дорö содтöдын индöм форма серти (бумага вылын);
2) творческöй проектлы аннотация öти лист бокысь абу кузьджык (бумага вылын), кöнi гижöма:
а) творческöй проектлöн тыр (рабочöй) ним;
б) произведениелöн (произведениеяслöн) литературнöй жанр;
в) произведениелöн (произведениеяслöн) автор (авторъяс) йылысь юöръяс ов, ним, вич, уджалан места индöмöн;
г) произведениелöн (произведениеяслöн) тема да дженьыд сюрöс;
3) лöсялана юкöнса специалистъяслöн рецензияяс (донъялана гижöдъяс), художественнöй литератураса произведениеяслы – Коми Республикаса гижысь котырö пырысьяслöн (бумага вылыын);
4) творческöй проектса авторкöд (авторъяскöд) да (либö) составителькöд (составительяскöд) участвуйтысьöн эскöдöм сёрнитчöм копия, мый сетö право конкурс серти бöрйöмын участвуйтöм вылö (составнöй произведениеяслы – автор-составительяскöд да произведениеясса авторъяскöд сёрнитчöм копияяс, мыйöн вöдитчöны тайö составнöй произведение лöсьöдiгöн) (бумага вылын);
5) изданиелысь оригинал-макет художественнöя оформиттöг бумага вылын да CD-R диск вылын Page Maker либö Corel Draw уджтасын шрифтъяссö, мый серти верстайтöма оригинал-макетсö, содтöмöн.
 Тай	ö Пöрадоксö торкöмöн оформитöм материалъяс оз видлавсьыны.
7. Сöвет видлалö конкурс серти бöрйöмын участвуйтöм вылö заявкаяссö да на дорö сетöм документъяссö, кутшöмъясöс индöма тайö Пöрадокса 6 пунктын, да лöсьöдö социальнöй тöдчанлуна литература лыддьöг, медым лöсьöдны сiйöс йöзöдöм кузя план.
Конкурс серти бöрйöмын участвуйтысьяслы юöртöны видлалан кывкöртöдъяс йылысь Сöветса заседание нуöдан лунсянь кык вежон чöжöн.
8. Социальнöй тöдчанлуна литература лыддьöг мöдöдсьö Печать да юöр сетан Коми Республикаса агентствоö социальнöй тöдчанлуна литература йöзöдан план лöсьöдöм вылö.
Социальнöй тöдчанлуна литература йöзöдан план вынсьöдсьö Печать да юöр сетан Коми Республикаса агентстволöн тшöктöдöн.



















Социальнöй тöдчанлуна литературалысь
творческöй проектъяс конкурс серти 
бöръян пöрадок дорö
СОДТÖД 
Социальнöй тöдчанлуна литературалöн творческöй проектъяс конкурс серти бöрйöмын участвуйтöм вылö заявка
ФОРМА

Йöзöдысь организация__________________________________________________
                                                                         организациялöн тыр ним

Документ, мый серти йöзöдысь организациялöн эм право сетны творческöй проектсö конкурсын участвуйтöм вылö _________________________________________
                                                         _________________________________________________________________________________________.
документ ним, кывкöртöдлöн номер да кадпас
Творческöй проектлöн автор (ъяс), составитель (яс)____________________________
___________________________________________________________________________________________.
О.Н.В. (тырвыйö)
Творческöй проект ним______________________________________________________.

Литературалöн тема серти юкöд___________________________________________________.

Ыджда: 
учётно-издательскöй листъясöн иллюстрацияяс тöд вылö босьтöмöн___________;
авторскöй листъясöн иллюстрацияяс тöд вылö босьтöмöн________________________;
условно-печатнöй листъясöн иллюстрацияяс тöд вылö босьтöмöн______________.

Кымын иллюстрация _______________________________________________________________.

Яръюгыдлун:  текст__________ иллюстрацияяс______________ форзац ______________.

Переплёт тип ___________________, плотносьт _________________________________________.

Текст вылö бумага тип  _____________________, плотносьт ____________________________.
Иллюстрация вылö бумага тип ___________________, плотносьт____________________.

Формат_______________________ 

Йöзöдысь организациялöн юридическöй да фактическöй инпас, йитчан телефонъяс _____________________________________________________________________________
_________________________________________________________________________________________
______________________________                  __________________                 ___________________
         йöзöдысь организация ним                                 юрнуöдысьлöн кырымпас                      кырымпас гöгöрвоöдöм
       П.М.    
Исакова 10 081 пас
